
				এই পাতাটির মুদ্রণ সংশোধন করা প্রয়োজন। 
wo) (; 8 মোহন অমনিবাস
অনেকেই আপনার ক্ষেত্রে ঠিক একই ব্যবহার দেখাত। সেজন্য আপনার দুঃখিত বা লজ্জিত হ’বার কোন হেতুই নেই। এখন আসুন, দেখি, দসু মোহন কোন পথে পালালো।”
উভয়ে মিঃ রিচার্ডকে লইয়া বাহিরে গেলেন।
(a) মিঃ বেকার মিঃ বাসুর সহিত মোটর সার্ভিস স্টেশনে আসিয়া উপস্থিত হইলেন। তাহারা অনুসন্ধান করিয়া অবগত হইলেন যে, ঠিক সাতটার সময় দুজন বাঙালী সাহেব একজন ভৃত্য সমভিব্যাহারে একখানি মোটরে কালকা গিয়াছেন।
মিঃ বেকার সবিস্ময়ে কহিলেন, “কোন স্ত্রীলোক সঙ্গে ছিল না ?” অফিসার কহিলেন, “না, স্যার।” মিঃ বেকার ভূ-কুঞ্চিত করিয়া কয়েক মুহুর্ত চিন্তা করিয়া কহিলেন, “আর কোন গাড়ী কালকা যায় নি ?” -
“আরও দুখানা গেছে, স্যার। একটাতে একজন ইউরোপীয়ান, অন্যটিতে একজন মেমসাহেব এক ভৃত্যকে নিয়ে কালকা গেছেন।” কর্মচারটি নিবেদন করিল। i মিঃ বেকারের মুখ উজ্জ্বল হইয়া উঠিল। তিনি কহিলেন, “তিনি যে ইউরোপীয়ান অনুমান করা কি এমনিই শক্ত কাজ, স্যার ?” : মিঃ বেকার কহিলেন, “শক্ত কাজ বই কি! আমি তো অনেক সময়ে ভুল করি!” } কর্মচারটি বিস্মত মুখে ক্ষণকাল চাহিয়া থাকিয়া কহিলেন, “কিন্তু আমাদের ভুল হয় না, স্যার।” - বিরক্ত কষ্ঠে মিঃ বেকার কহিলেন, “এইবার হয়েছে। তাকে আপনি কথা বলতে শুনেছিলেন ?”
কর্মচারীটি একমুখ হাসিয়া কহিলেন, “কথা বলতে, স্যার? তা’ তো নিশ্চয়ই শুনেছি। তা’ ছাড়া এমন প্রমাণ আমি দেখাতে পারি, যা এক ইউরোপীয়ান ব্যতীত অন্য কোন জাতি তেমন বেপরোয়াভাবে কখনই করেন না।”
ಛಿಛಿಛಿ। পুরুষে ইউরোপীয়ান יין ు ఫ్రో
মিঃ বেকার বুঝিলেন, কর্মচারটি কোন কথা গোপন করিতেছেন; তিনি মিঃ বাসুকে চুপি চুপি কি বলিলেন, মিঃ বাসু গম্ভীর মুখে লোকটিকে আপনাদের পরিচয় দিয়া আদেশ করিলেন, “সত্য কথা বলুন। আর কি প্রমাণ আপনার আছে দেখান।”
লোকটির মুখ শুকাইয়া গেল। তিনি অনিচ্ছুক মনে পকেট হইতে একশত টাকার একখানি নোট বাহির করিয়া দেখাইয়া কহিলেন, “দুখানা মোটরের বন্দোবস্ত করে দেওয়ার পারিশ্রমিক স্বরূপ যে ব্যক্তি আমাকে একশত টাকা পুরস্কার দেন এবং দ্রুত পৌছিয়ে দেবার জন্য ড্রাইভারদের অনুরূপ অঙ্কের পুরস্কার দেবার লোভ দেখান, তিনি যদি মিলিওয়েনার ইউরোপীয়ান টুরিস্ট না হবেন, তবে আর কি হবেন, বলতে পারেন? তাছাড়া তার পায়ের বর্ণ, চোখের রং, কথার উচ্চারণ প্রত্যেকটি পৃথকভাবে সাক্ষী দিয়েছে যে তিনি ইউরোপীয়ান।”

